
Qarabağ bizimdir! Qarabağ Azərbaycandır!

Azərbaycan Silahlı Qüvvələri otuz il davam edən erməni iş-
ğalına cəmi 44 gündə son qoydu. Bu qısa müddət ərzində 
döyüş əməliyyatlarının xronikasına diqqət yetirsək,  parlaq 

qələbənin əldə edilməsinin əsasında ordumuzun  əsgər və zabitlərinin 
peşəkarlığının, misilsiz şücaətinin  dayandığını görə bilərik. Məhz bu 
qəhrəmanlığın məntiqi nəticəsi idi ki, “Dəmir yumruq” əməliyyatı kimi 
tarixə düşən döyüşlərin ilk günlərində Ermənistan ordusunun uzun 
illər ərzində möhkəmləndirdiyi çoxqatlı müdafiə sədləri qısa vaxtda 
yarıldı. Müharibənin ilk mərhələsində qəhrəman əsgər və zabitlərimiz  
həm cənub, həm də şimal-şərq istiqamətində düşmən mövqelərini 
kifayət qədər geniş cəbhədə yarmaqla Ermənistanın 30 il ərzində ya-
ratdığı keçilməz “Ohanyan xətti”ni tamamilə darmadağın etdi. Bundan 
sonra isə Silahlı Qüvvələrimizin hücumu getdikcə gücləndi. 

Azərbaycan Ordusu 27 illik 
atəşkəs dövründə ilk dəfə olaraq rayon 
mərkəzini - Cəbrayıl şəhərini işğaldan 
azad etdi. Cəbrayılın düşməndən 
təmizlənməsi hücum cəbhəsinin daha 
da genişlənməsinə və paralel olaraq 
bir neçə rayon ərazisində əməliyyat 
aparmaqla yanaşı, Füzuli şəhərinin 
yağı tapdağından qurtulmasını 
şərtləndirdi.  Beləliklə, düşmən isteh-
kamlarını canı-qanı bahasına keçən 
qəhrəman əsgər və zabitlərimiz işğal-
çıya Azərbaycan xalqının böyüklüyünü 
bir daha göstərdi. 

Füzuli şəhərinin azad edilməsi 
ordumuza əlavə mənəvi güc verdi. 
Azərbaycan Silahlı Qüvvələri bundan 
sonra böyük əzmkarlıq göstərərək 
xilaskarlıq missiyasını uğurla davam 
etdirdi. Füzuli azad olunandan 3 gün 
sonra Zəngilan şəhəri azad edildi, 
ondan beş gün sonra Qubadlı, daha  
sonra isə Silahlı Qüvvələrimiz  Laçın 
dəhlizinə çıxdı.

Hərbi ekspert Ədalət Verdiyevin 
sözlərinə görə, ordumuz Cəbrayıl 
rayonundan sonra düşmənin Füzuli 
istiqamətində kifayət qədər ciddi re-
surslar cəmləşdirməsini nəzərə alaraq, 
hücumlarını Hadrut istiqamətinə 
çevirdi. Bu yaşayış sahəsinin işğaldan 
azad olunması Ermənistanda daxili 
parçalanmanı reallaşdırdı. Çünki 
artıq Azərbaycan ətraf rayonların 
deyil, keçmiş Dağlıq Qarabağ Muxtar 
Vilayətinə aid ərazilərin düşməndən 
təmizlənməsinə başladı. Əməliyyatın 
sonrakı mərhələlərində Cəbrayıl 
rayonunun bir çox yaşayış məntəqəsi 
azad edildi və kifayət qədər güclü 
müdafiə xətlərinə malik düşmən 
mövqeləri sıradan çıxarıldı, Zəngilan 
istiqamətində Azərbaycan Ordusunun 
hücumu üçün əlverişli şərait yaradıldı. 
Qubadlı istiqamətində hücumları da-

vam etdirmək üçün kifayət qədər ciddi 
potensiala malik qoşun qruplaşmaları 
formalaşdırıldı.

Hərbi ekspertin bildirdiyinə görə, 
əməliyyatların sonrakı mərhələsi 
Qubadlının işğaldan xilası və qoşun-
larımızın Laçın rayonunun cənubuna, 
yəni Laçın dəhlizinə nəzarəti təmin 
etməsi ilə yadda qaldı. “Dəmir 
yumruq” əməliyyatının sonuncu və 
kulminasiya mərhələsi isə Şuşanın 
azad edilməsi oldu. Əsl hərbi ustalıq, 
peşəkarlıq və qəhrəmanlıq nümunəsi 
göstərən Azərbaycan Ordusunun 
Xüsusi Təyinatlı Qüvvələri bu qədim 
mədəniyyət paytaxtımızda düşmənin 
müqavimətini tamamilə qıraraq, ona 
ağır zərbə vurdu və şəhəri faşizm 
əsarətindən qurtardı.  

Beləliklə, Şuşa əməliyyatının 
uğurla başa çatması və Azərbaycan 
bayrağının bu qala şəhərində  dalğa-
lanması müharibənin taleyini həll etdi 
və Ermənistan kapitulyasiya aktını 
imzalamağa məcbur oldu. Eləcə də 
üçtərəfli birgə bəyanatın imzalanma-
sı ilə daha üç rayonumuz – Ağdam, 
Kəlbəcər və Laçın döyüşsüz və itkisiz 
Ermənistan tərəfindən boşaldılaraq 
Azərbaycana təhvil verildi.

Beləliklə,  Prezident, Ali Baş 
Komandan İlham Əliyevin müdrik 
rəhbərliyi, əsgər və zabitlərimizin 
qəhrəmanlığı sayəsində Azərbaycan 
Ordusu 44 günlük Vətən 
müharibəsində işğalçı Ermənistan 
üzərində son 200 ilin ən möhtəşəm 
qələbəsini əldə etdi.

Vətən müharibəsində 
döyüşçülərimizin fədakarlığı ilə 
Ermənistan hərbi birləşmələrinin 
“məğlubedilməzlik” mifi darmada-
ğın edildi. Ordumuz döyüş meyda-
nında işğalçının  uzun illər ərzində 
qurduğu, keçilməz hesab edilən 

müdafiə xətlərini qəhrəmanlıqla 
yardı, Ermənistanın hava hücumun-
dan müdafiə sistemi və hərbi hava 
qüvvələrini sıradan çıxartdı. Silahlı 
Qüvvələrimiz işğalçı qüvvələrə ağır 
zərbələr endirdi, onların çoxlu sayda 
canlı qüvvəsi və hərbi texnikasını 
məhv etdi. Belə şəraitdə, şübhəsiz 
ki, Ermənistan ordusunda fərariliyin 
miqyası təssəvvür edilməyən bir 
şəkildə genişləndi. Döyüş meydanında 
zirehli və digər texnikasını, artilleriya 
vasitələrini, raket sistemləri və digər 
silah-sursatını atıb qaçan işğalçı 
Ermənistan silahlı qüvvələrinin adı 
tarixə XXI əsrin ən fərari ordusu kimi 
yazıldı. 

Müzəffər Ali Baş Komandan, 
Azərbaycan Respublikasının 
 Prezidenti İlham Əliyev sentyab-
rın 27-də Anım Günü ilə əlaqədar 

xalqa müraciətində bu barədə deyib: 
“Qırx dörd günlük müharibə zamanı 
Azərbaycan Silahlı Qüvvələrində 
bir nəfər də olsun fərari olmamış-
dır. Ancaq Ermənistan ordusunda 
10 mindən çox fərari olmuşdur. Biz 
şəhidlərimizlə, qazilərimizlə fəxr edirik, 
eyni zamanda, Vətən müharibəsində 
qəhrəmanlıq göstərmiş hərbçilərimizlə, 
əsgər-zabitlərimizlə fəxr edirik. Onların 
qəhrəmanlığı, onların fədakarlığı 
heç vaxt unudulmayacaq. Biz bütün 
dünyaya göstərdik ki, Azərbaycan 
xalqı böyük xalqdır, Azərbaycan xalqı 
bu ədalətsizliklə heç vaxt barışmaq 
fikrində deyildi”.

Burada diqqəti bir mühüm 
məqama da yönəltmək istərdik. 
Belə ki, İkinci Qarabağ savaşında 
Azərbaycan Ordusunun güc-qüdrəti, 
şücaəti, qəhrəmanlığı özünü həm də 
onda göstərdi ki, düşməndən fərqli 
olaraq, Silahlı Qüvvələrimiz hücum 
əməliyyatlarını ağır relyef şəraitində 
aparırdı. Başqa sözlə, işğalçı uzun 
illər idi ki, daha yüksək ərazilərdə 
yerləşmiş,   burada keçilməsi çətin olan 
çoxqatlı istehkamlar və müdafiə xətləri 
ilə mövqelərini möhkəmləndirmişdi. 
Şübhəsiz ki, belə bir çətin şəraitdə-
dağlıq, sıldırım qayalıqlarla əhatələnən 
ərazidə qoşunlarımızın, ağır texnikala-
rımızın hərəkəti, üstünlük qazanması o 
qədər də asan deyildi. Bu, Azərbaycan 
Ordusundan peşəkarlıq, igidlik, şücaət 
tələb edirdi. Təbii ki, Ali Baş Komandan 
İlham Əliyevin müdrik siyasəti, dönməz 
iradəsi, müasir silah və sursatla təmin 
edilən ordumuzun rəşadəti,  nəhayət, 
xalqımızın dövlət başçısının və Silahlı 
Qüvvələrimizin ətrafında yumruq kimi 
birləşməsi İkinci Qarabağ savaşında 
erməni faşistləri tərəfindən yaradılan 
bütün istehkam və qurğuları keçərək, 
sıldırım qayalıqları aşaraq, xalqımı-
za möhtəşəm tarixi qələbə sevincini 
yaşatdı. 

Ordumuzun Vətən müharibəsini 
parlaq qələbə ilə başa çatdırmasını 
şərtləndirən digər amil isə savaşa 
qədər hərbçilərimizin döyüş hazırlığı-
nın gücləndirilməsi ilə bağlı tədbirlərin 
gerçəkləşdirilməsinin daim diqqət  
mərkəzində saxlanılması,  irimiq-
yaslı təlimlərin keçirilməsi, ordunun 
Ali Baş Komandanın diqqəti və səyi 
nəticəsində müasir silahlarla silah-
landırılması, artilleriya və aviasiya-
nın, eləcə də digər sahələrin inkişaf 
etdirilməsi oldu.   

Azərbaycan Silahlı Qüvvələrinin 
yüksək döyüş hazırlığı və   texniki 
üstünlükləri işğal olunmuş ərazilərdə 
düşmənin mühüm obyektlərini dar-
madağın etməyə imkan verdi.  Eyni 
zamanda, orduda şəxsi heyətin ruh 
yüksəkliyi, əsgər və zabitlərimizdəki 
torpaq, Vətən sevgisi, onların qələbə 
naminə canından-qanından keçərək 
misilsiz şücaətlər  göstərmələri parlaq 
zəfərimizi şərtləndirdi. Dövlətimizin 
başçısı bununla əlaqədar Anım 
Günündə xalqa müraciətində bildi-
rib: “Biz şəhidlərimizlə, qazilərimizlə 
fəxr edirik, eyni zamanda, Vətən 
müharibəsində qəhrəmanlıq göstərmiş 
hərbçilərimizlə, əsgər-zabitlərimizlə 
fəxr edirik. Onların qəhrəmanlığı, 
onların fədakarlığı heç vaxt unudulma-
yacaq. Biz bütün dünyaya göstərdik 
ki, Azərbaycan xalqı böyük xalqdır, 

Azərbaycan xalqı bu ədalətsizliklə heç 
vaxt barışmaq fikrində deyildi”.

Prezident İlham Əliyev oktyabrın 
17-də Füzuli rayonuna səfəri zamanı 
rayon ictimaiyyətinin nümayəndələri ilə 
görüşündəki çıxışında da  bu barədə 
ətraflı bəhs edərək, vurğulayıb ki, İkin-
ci Qarabağ müharibəsi Azərbaycanda  
Vətən müharibəsi adlandırılır. Çünki 
hər birimiz, hər bir vətəndaşımız bu 
günü səbirsizliklə gözləməklə yanaşı, 
bu günün  gələcəyinə, ordumuzun 
parlaq qələbə qazanacağına, torpaq-
larımızı düşməndən azad edəcəyinə 
inanırdı, eyni zamanda, öz yorulmaz 
fəaliyyəti ilə möhtəşəm tarixi, bu zəfəri   
yaxınlaşdırırdı.

Prezident, Ali Baş Komandan 
İlham Əliyev həm ölkə daxilində, 
həm də beynəlxalq tədbirlərdə  bütün 
nitqlərində aydın, qəti mövqe nü-
mayiş etdirdi: Azərbaycan xalqı bu 
vəziyyətlə-məğlubiyyətlə  heç vaxt ba-
rışmayacaq. Bəli, xalqımız ərazi bütöv-
lüyü uğrunda daim əzmkar mübarizə 
apardı. Vətən müharibəsinin gedişində 
bu qətiyyət, bu iradə özünü qabarıq 
büruzə verdi. Bu torpaqlarda doğulma-
yan, bu əraziləri görməyən gənclərimiz 
bu yerlər, ata-babalarının yer-yurdları 
uğrunda ölümə getməkdən belə 
qorxmadılar, çəkinmədilər. Bununla 
da xalqımızın böyüklüyü, müdrikliyi bir 
daha təsdiqini tapdı. 

Dövlətimizin başçısı bütün 
bu məqamları ümumiləşdirərək, 
sözügedən çıxışında deyib: 
“Qələbəmizi şərtləndirən amillər 
nəzərə alınaraq kitablarda, 
məqalələrdə, elmi araşdırmalarda 
yazılacaq. Amma hesab edirəm 
ki, bunların arasında ən başlı-
cası məhz əyilməz ruhumuz və 
vətənpərvərliyimizdir. Məhz bu 
bölgədə bizim cavanlarımız, cavan 
əsgər və zabitlərimiz ölümə gedirdilər. 
Bütün o mövqelərdə, o dağlıq 
mövqelərdə ermənilər yerləşmişdilər. 
Onlar orada 30 il yerləşmiş, isteh-
kamlar, bunkerlər, uzunmüddətli 
atəş nöqtələri qurmuşdular. Biz isə, 
düzənlik olan yerdən o təmas xəttini 
keçərək, o istehkamları yararaq ge-
dirdik, bizim gənclər ölümə gedirdilər. 
Ona görə, birinci amil vətənpərvərlik, 
Vətənə olan sevgi, məhəbbətdir. Bu 
amil bizim xalqımızı bundan sonra da 
yenilməz xalq kimi yaşadacaq”.

Vaqif BAYRAMOV, “Xalq qəzeti”

V ətən müharibəsindəki parlaq qələbəmizdən sonra Azərbaycanın işğaldan 
azad edilən ərazilərində erməni vəhşilərinin törətdikləri vandal əməllər bu 
gün adamı dəhşətə gətirir, erməni faşizminin, vəhşiliyinin miqyası işğalçının 

dağıtmaq, talan etmək xislətini aydın göstərir. Ermənilərin guya qədim tarixə, zəngin 
mədəniyyətə malik olmaları haqqında miflərinin əsassızlığı da bu vandallıqlardan 
əyani şəkildə nəzərə çarpır. Onların “mədəniyyəti”, mədəni irsə barbar münasibəti 
yerlə-yeksan edilən yaşayış evlərinin, dağıdılan məzarların, məscidlərin fonunda 
açıq-aşkar görünür. 

Bəli, uzun illər davam edən işğal zamanı 
Ermənistanın təcavüzkar siyasəti nəticəsində 
şəhər və kəndlərimiz tamamilə dağıdılıb, 
Azərbaycan xalqına məxsus daşınmaz tarix 
və mədəniyyət abidələri yerlə bir edilib, 
mənimsənilib, tarixi-mədəni təyinatına uyğun 
olmayan şəkildə istifadə olunaraq vandalizmə 
məruz qalıb. Erməni silahlı qüvvələri 
tərəfindən ən çox dağıdılan daşınmaz mədəni 
irs nümunələri İslam dini abidələri – məscidlər, 
türbələr və digər inanc yerləri olub. Düşmən 
məscidlərin içərisində ev heyvanları saxla-
maqla azərbaycanlılara qarşı öz nifrətlərini 
ortaya qoyub. 

Bütün bunları nəzərdə tutan dövlətimizin 
başçısı çıxışlarının birində deyib: “Bunu 
hansısa başqa planetdən gələn yadplanetli 
yox, erməni edib. Özü də Birinci Qarabağ 
müharibəsi dövründə yox, müharibədən sonra, 

məqsədyönlü şəkildə, barbar kimi, vəhşi kimi, 
vandal kimi, bir-bir evlərin kərpiclərini, daşları-
nı söküb aparıb özləri üçün daxmalar tikiblər”.

Ermənilərin yaşayış məntəqələrimizə, 
maddi-mədəni abidələrimizə düşmən 
münasibəti, insanlıqla bir araya sığmayan 
vəhşi əməlləri Qarabağ və ətraf bölgələrin 
demək olar ki, hər qarışında nəzərə çarpır. 

Əslində, beynəlxalq konvensiyalarda 
bəşəri cinayət kimi qiymətləndirilən bu əməllər 
bütün dünya mədəniyyətinə qarşı təcavüzdür. 
Çünki talan və məhv edilən dəyərlər nəinki 
ölkəmizin, həm də bütün dünya sivilizasiyası-
nın misilsiz mədəniyyət nümunələridir. Buna 
baxmayaraq, bu cür barbarlığı, təəssüf ki, 
dünya birliyi uzun illərdir ki, susqunluqla qarşı-
layır, biganə münasibət bəsləyir. 

(ardı 4-cü səhifədə)

Azərbaycanın qələbəsini 
Vətənə bağlılıq, torpağa 

sevgi hissi təmin etdi 

Qarabağın bərpası 
xalqımızın və dövlətimizin 
qüdrətini göstərir

Biz həmişə bir arzu ilə, bir fikirlə yaşamışdıq ki, gün gələcək, 
ədaləti bərpa edəcəyik, xalqımızın üstündən “məğlubedilmiş” 
sözünü atacağıq, qürurlu xalq kimi, müzəffər xalq kimi 
yaşayacağıq və bu gün gəldi. Əgər xalqımız buna inanmasaydı, 
əgər cəmiyyətimiz bizim o sahədəki siyasətə dəstək olmasaydı, 
müharibəni bu nəticələrlə başa vurmaq çox çətin olardı. Ona görə, 
bu, bizim hamımızın qələbəsidir, hamımızın təntənəsidir.

İlham ƏLİYEV
Azərbaycan Respublikasının Prezidenti

Müharibə artıq tarixdə qaldı, Dağlıq Qarabağ münaqişəsi də tarixdə qaldı, 
biz gələcəyə baxmalıyıq. Bu gün biz gələcəyi yaradırıq, öz əllərimizlə yaradı-
rıq. Əminəm ki, bütün planlarımız, bu günə qədər bəyan edilən bütün hədəflər 
necə təmin edilmişdisə, növbəti dövr üçün nəzərdə tutulmuş hədəflər də təmin 
ediləcək. Biz bu hədəflərə çatacağıq, ölkəmizi gücləndirəcəyik, ordumuzu yenə 
də gücləndirəcəyik və Azərbaycan xalqının təhlükəsiz həyatını təmin edəcəyik. 
Əlbəttə ki, 30 il ərzində əziyyət içində, o cümlədən mənəvi əzab içində yaşamış 
köçkünləri maksimum qısa müddət ərzində öz doğma torpaqlarına qaytaracağıq. 

İlham ƏLİYEV
Azərbaycan Respublikasının Prezidenti

Birinci vitse-prezident Mehriban Əliyeva 
rəsmi instaqram səhifəsində  
Zəngilan səfərindən görüntü paylaşıb

Azərbaycan Respublikasının Birinci 
vitse-prezidenti Mehriban Əliyeva 
rəsmi instaqram səhifəsində Zəngilan 
səfərindən görüntü paylaşıb.

Paylaşımda deyilir: “İşğaldan azad 
olunmuş torpaqlarda xatirələr. Kədər və 
sevinc. Allah xalqımızı qorusun!”.

AZƏRTAC



24 oktyabr 2021-ci il, bazar4
Qarabağın bərpası xalqımızın və 
dövlətimizin qüdrətini göstərir
(əvvəli 1-ci səhifədə)

Prezident İlham Əliyev oktyabrın 
17-də Füzuli rayonuna səfəri zamanı 
rayon ictimaiyyətinin nümayəndələri 
ilə görüşündəki çıxışında da bu 
barədə ətraflı bəhs edərək, bildirib: 
“Bu gün Füzulidə olarkən hər kəs 
erməni vəhşiliyinin təzahürlərini görür. 
Çünki Füzuli ən çox dağıntılara məruz 
qalmış rayondur. Bir dənə salamat 
kənd yoxdur, bir dənə salamat bina 
yoxdur. Füzuli şəhəri tamamilə yerlə-
yeksan edilib. Siz yaxşı xatırlayırsınız, 
Azərbaycan xalqı yaxşı xatırlayır, 
Füzuli azad olunandan sonra bir bina 
tapılmadı ki, biz oraya bayrağımızı 
sancaq. Bayrağımız hərbi hissənin 
həyətində dirəkdə qaldırılmışdı. 
Buraya gələn hər bir insan erməni 
vəhşiliyini, erməni vandallığını görür 
və bunu artıq heç kim inkar edə 
bilməz…”.

Bax, elə bu vandal, barbar 
əməllərə görə də düşmən işğal 
dövründə bu əraziləri “qapalı zonaya” 
çevirmişdi. Hətta tapdaq altındakı 
torpaqlara beynəlxalq təşkilatların 
nümayəndələri də buraxılmırdı. 
Düzdür, işğal dövründə Minsk qru-
punun nümayəndələri tərəfindən 
təşkil edilən faktaraşdırıcı missiya iki 
dəfə bu bölgələrdə olaraq, müvafiq 
məruzələr hazırlayıb. O sənədlərdə də 
erməni faşizminin törətdiyi cinayətlər 
öz ifadəsini tapıb. Amma həmin vaxt 
barbarlığın miqyasının bu qədər geniş, 
eyni zamanda, dəhşətli olması heç 
kimin ağlına belə gəlməyib. 

Şübhəsiz ki, düşmənin torpağımı-
za vurduğu bu yaralar sağaldılacaq. 
Amma illər, əsrlər keçsə də, belə 
vəhşiliklər heç vaxt unudulmayacaq, 
yaddan çıxmayacaq. 

Artıq bir ildir ki, Qarabağ və Şərqi 
Zəngəzurda işğalçının dağıtdığı, 
xaraba qoyduğu yaşayış sahələrində 
genişmiqyası bərpa-quruculuq işləri 
gedir, bütün torpaqlarda həyat bərpa 
olunur. 

Otuz il ərzində erməni tapda-
ğı altında sızlayan ərazilərdə ti-
kinti işlərinin aparılması, yaşayış 
sahələrinin bərpası o qədər də asan 
deyil. Dövlətimizin başçısı Füzuli 
ictimaiyyətinin nümayəndələri ilə 
görüşündə bu barədə deyib: “Bu pro-
ses çox mürəkkəbdir. Burada düzgün 
planlaşdırma aparılmalı, minalardan 
təmizləmə işləri görülməlidir. Füzuli 
azad edilmiş rayonlar arasında mina-
ların sayına görə ən çox çirkləndirilmiş 
rayondur - yüz mindən çox mina 
basdırılıb. Biz bütün bu işləri paralel 
şəkildə aparmalıyıq. Eyni zamanda, 
Füzuli şəhərinin baş planı, kəndlərin 
inkişaf konsepsiyası hazırlanıbdır. 

Birinci infrastruktur layihələri də məhz 
Füzulidə başlamışdır”.

Hazırda düşməndən təmizlənən 
torpaqlarda infrastrukturun yaradılma-
sı, vaxtilə mövcud olmuş magistralla-
rın yenidən qurulması və yeni yolların 
çəkilməsi mühüm önəm daşıyır. Çünki 
bu sahənin inkişafı şəhər və kəndlərin 
salınmasını, məskunlaşmanın 
gerçəkləşdirilməsini şərtləndirir. Ona 
görə də bu gün “Zəfər”, Əhmədbəyli-
Füzuli Şuşa, Toğanalı-Kəlbəcər-İstisu, 
Kəlbəcər-Laçın, Horadiz-Cəbrayıl-
Zəngilan-Ağbənd, Talış-Tapqaraqo-
yunlu-Qaşaltı, Xudafərin-Qubadlı-
Laçın, Şükürbəyli-Cəbrayıl-Hadrut, 
Füzuli-Hadrut, Bərdə-Ağdam avtomo-
bil yollarında tikinti işləri sürətlə aprılır. 

Qarabağın bərpasında digər 
infrastruktur layihələrinin icrası da 
diqqətdə saxlanılır. Məhz bunun 
nəticəsidir ki, “Füzuli” yarımstansi-
yası artıq istifadəyə verilib, Füzuli 
Beynəlxalq Hava Limanının tikintisi isə 
demək olar ki, başa çatıb. Prezident 
İlham Əliyevin Füzuliyə səfəri zamanı 
şəhərin və yeni yaşayış məhəlləsinin, 
Rəqəmsal Stansiya İdarəetmə 
Mərkəzinin, Dövlətyarlı kəndində yeni 
salınacaq “Ağıllı kənd”in təməli qoyu-
lub. Şuşada da yenidənqurma ilə bağlı 
mühüm tədbirlər həyata keçirilib, su, 
elektrik təchizatı infrastrukturunun qu-
rulması diqqət mərkəzində saxlanılıb. 

Cəbrayılda da bərpa işlərinə 
başlanılıb. Dövlətimizin başçısı 
rayon ictimaiyyətinin nümayəndələri 
ilə görüşündə Qarabağda bərpa-
quruculuq işlərinin gedişi barədə 
fikirlərini bildirərək, bu məsələyə 
Cəbrayılda da prioritet istiqamət kimi 
yanaşıldığını vurğulayıb. Ölkə rəhbəri 
burada olduğu müddətdə artıq bir 
neçə layihənin icrasına start verildiyini 
qeyd edib. Cəbrayılın təhlükəsizliyində 
önəmli rol oynayacaq Dövlət Sərhəd 

Xidmətinin yeni hərbi hissəsinin açılı-
şının reallaşdığını, “Araz Vadisi İqtisa-
di Zonası”nın, birinci yaşayış binasının 
təməlinin qoyulduğunu, rayonun elekt-
rik təchizatı üçün yarımstansiyanın is-
tismara buraxıldığını, bununla yanaşı, 
Laçın və Kəlbəcər rayonlarında hazır-
da su elektrik stansiyalarının bərpası 
istiqamətində tədbirlərin həyata 
keçirildiyini xatırladıb. Dövlətimizin 
başçısı daha sonra deyib: “Qarabağda 
artıq bir neçə stansiya işə başlayıb, o 
cümlədən, Tərtər rayonunda Suqovu-
şan Su Elektrik stansiyaları. Mən tap-
şırıq vermişəm, ermənilər tərəfindən, 
- onlar qaça-qaç dövründə, Kəlbəcəri, 
Laçını tərk edən dövrdə, - dağıdılmış 
stansiyaların 10-nu biz gələn il, qalan 
20-dən çoxunu isə ondan sonrakı 
illərdə bərpa edəcəyik. Yəni, Cəbrayıl 
rayonunun elektrik təchizatı artıq var. 
Bu, əsasdır. Çünki bu olmasa, heç nə 
etmək mümkün olmayacaq”.

Prezident İlham Əliyevin yenicə 
səfər etdiyi Zəngilan rayonunda da 
tikinti-quruculuq işləri sürətlə aparılır. 
Ərazidə innovativ tikinti materialların-
dan istifadə olunmaqla 200 fərdi evin 
inşası nəzərdə tutulur. 

Zəngilanda müasir məktəb, uşaq 
bağçası, poliklinika tikiləcək, iş yerləri 
yaradılacaq, elektron idarəetmə ola-
caq. Rayondakı Ağalı kəndi Qafqazda 
müasir standartlara cavab verən ilk 
kənd kimi tarixə düşəcək. Layihələrin 
icrasında Türkiyə, Çin, İsrail, İtaliya 
şirkətləri iştirak edəcək. Texnologiyalar 
sahəsində dünyanın ən inkişaf etmiş 
kompaniyalarından olan “Huawei-
Azərbaycan” şirkəti Qarabağda “Ağıllı 
kənd” üzrə qabaqcıl texnologiyaları 
təmin etmək üçün ən son məhsul və 
texnologiyaları bölgədə yerləşdirəcək. 
“Ağıllı kənd” layihəsinin birinci 
mərhələsində Qarabağda təhlükəsiz 
yaşayış mühiti yaradaraq “ağıllı 

tədris”, “ağıllı səhiyyə” və “ağıllı kənd 
təsərrüfatı” sistemləri də qurulacaq.

Yeri gəlmişkən, Prezident İlham 
Əliyev Zəngilan rayon ictimaiyyətinin 
nümayəndələri ilə görüşdə diqqəti 
“Ağıllı kənd” layihəsinə yönəldərək, 
deyib: “İndi Zəngilanın yeni dövrü 
başlayır və şəhərin baş planı artıq 
hazırlanır. Bir xarici şirkət müsabiqədə 
qalib gəldi və hesab edirəm ki, yaxın 
aylarda baş plan təqdim ediləcək. 
Bütün bu təbii gözəllik nəzərə alınaraq 
müasir, çox gözəl bir şəhər qurulacaq, 
həmçinin də kəndlər. Siz də bilirsiniz 
ki, azad edilmiş bütün torpaqlarda 
birinci “Ağıllı kənd” layihəsi məhz 
Zəngilan rayonunda həyata keçirildi”.

Qarabağın bərpasının sürətlə 
aparılmasının təsadüfi olmadğını qeyd 
edən dövlətimizin başçısı deyib: “Bü-
tün bu işləri görərək biz bir məqsədi 
güdürdük ki, keçmiş köçkünləri tezliklə 
öz doğma torpaqlarına qaytaraq… 
Ancaq hər kəs bilməlidir ki, bütün bu 
bərpa işləri böyük vəsait tələb edir. 
Yenə də deyirəm, Azərbaycan heç 
kimdən heç bir yardım, bir qəpik də 
yardım almayıb və almayacaq. Bu 
günə qədər almayıbsa, bundan sonra 
da almayacaq. Bunu öz imkanları-
mız çərçivəsində edəcəyik. Mən tam 
əminəm ki, bütün planlarımız maksi-
mum qısa müddət ərzində həyatda 
öz əksini tapacaq, Qarabağ və Şərqi 
Zəngəzur nəinki Azərbaycanın, 
dünyanın ən gözəl yerlərindən birinə 
çevriləcəkdir”.

Sonda onu da qeyd edək ki, 
işğaldan azad olunmuş torpaqlarda 
yeni infrastruktur və biznesin inkişafı 
layihələrinin həyata keçirilməsi digər 
dövlətlər, həmçinin türkdilli ölkələr 
üçün geniş imkanlar yaradır. Türkdilli 
dövlətlər içərisində Azərbaycan bu 
sahədə Türkiyə ilə daha çox səmərəli 
əməkdaşlıq həyata keçirir. Qarabağ 
və Şərqi Zəngəzur iqtisadi rayonların-
da infrastruktur layihələrinin, yolların 
tikintisində qardaş ölkənin şirkətləri 
fəal iştirak edir. 

Ümumiyyətlə, işğaldan azad 
olunmuş ərazilərimizdə turizm, kənd 
təsərrüfatı, dağ-mədən və hasilat 
sənayesi, tikinti materialları isteh-
salı, alternativ enerji kimi potensial 
sektorların yenidən canlandırılması 
və ölkə iqtisadiyyatına inteqrasiya-
sı, habelə bölgədə yeni nəqliyyat-
logistika dəhlizlərinin formalaşdırıl-
ması istiqamətində həyata keçiriləcək 
tədbirlər Türkiyə, eləcə də digər 
türkdilli ölkələr ilə əlaqələrimizin 
genişləndirilməsində yeni perspektivlər 
vəd edir.

V.BAYRAMOV,  
“Xalq qəzeti”

Canəli Xanəli oğlu Əkbərov

Azərbaycanın musiqi mədəniyyətinə 
ağır itki üz vermişdir. Milli muğam 
sənətinin görkəmli nümayəndəsi, 
Xalq artisti, Azərbaycan Respublikası 
Prezidentinin fərdi təqaüdçüsü Canəli 
Xanəli oğlu Əkbərov 2021-ci il oktyabrın 
22-də ömrünün 82-ci ilində vəfat etmişdir.

Canəli Əkbərov 1940-cı il mart ayı-
nın 10-da Lənkəran rayonunun Tükəvilə 
kəndində anadan olmuşdur. Orta məktəbi 
bitirdikdən sonra o, 1956–1958-ci illərdə 
Lənkəran Tibb Texnikumunda oxumuşdur. 
Musiqiyə hələ erkən yaşlarından hədsiz 
maraq göstərən Canəli Əkbərov 1963–
1968-ci illərdə Asəf Zeynallı adına Bakı 
Musiqi Məktəbinin xanəndəlik şöbəsində 
təhsil almış və mədəni-mənəvi irsimizin 
zəngin xəzinəsi olan muğamın incəliklərini 
həmin dövrdə böyük həvəslə öyrənmişdir. 
Burada onun sənətkar şəxsiyyətinin forma-
laşmasında məşhur ustad sənətkarlarımızın 
böyük rolu və mühüm təsiri olmuşdur. 
Canəli Əkbərov 1976–1982-ci illərdə 
indiki Azərbaycan Dövlət Mədəniyyət və 
İncəsənət Universitetində təhsil almışdır. 

1963–1975-ci illərdə Azərbaycan Dövlət 
Filarmoniyasında işləyən Canəli Əkbərov 
1976–2006-cı illərdə Azərbaycan Dövlət 
Akademik Opera və Balet Teatrının solisti 
olmuş, opera səhnəsində aparıcı rollarda 

çıxış edərək çox sayda yaddaqalan obrazlar 
yaratmışdır. 

Canəli Əkbərov 1992-ci ildən etibarən 
Azərbaycan Dövlət Mədəniyyət və 
İncəsənət Universitetində dərs demiş, uzun 
illər muğam sənəti kafedrasının müdiri ola-
raq fəaliyyət göstərmişdir. 

Geniş səs diapazonuna malik sənətkar 
Canəli Əkbərov milli xanəndəlik məktəbinin 
nailiyyətlərini layiqincə davam etdirmiş 
və Azərbaycanın musiqi mədəniyyəti 
xəzinəsinə töhfələr vermişdir. Sələflərinin 
yaradıcılıq ənənələrinə sadiqlik və muğa-
mın klassik ifa tərzinin qorunub saxlanması 
onun altmış ildən artıq müddət ərzindəki 
fəaliyyətinin başlıca qayəsini təşkil etmişdir. 
Canəli Əkbərovun ifasında səslənən “Orta 
mahur”, “Çahargah”, “Arazbarı”, “Heyratı” və 
digər qədim muğamlarımız, bir çox təsniflər 
və xalq mahnıları, həmçinin muğam ope-
ralarında yaratdığı partiyalar Azərbaycanın 
musiqi mədəniyyətinin inciləri sırasında 
özünəməxsus yer tutur. 

Dünyanın bir çox ölkələrinə qastrol 
səfərlərində Azərbaycan mədəniyyəti günləri 
və beynəlxalq musiqi festivallarının iştirakçı-
sı kimi Canəli Əkbərov milli mədəniyyətimizi 
uğurla təmsil etmiş, öz çıxışları ilə mu-
siqimizi dünyanın müxtəlif xalqlarının 
nümayəndələrinə sevdirməyi bacarmışdır. 
Uzun müddət pedaqoji fəaliyyətlə məşğul 
olmuş ustad xanəndənin səmərəli sənət 
fəaliyyəti gənc və istedadlı ifaçıların yeni 
nəslinin formalaşdırılması üçün bir məktəb 
olmuşdur. 

Canəli Əkbərov milli  musiqi 
mədəniyyətinin inkişafı sahəsində 
nailiyyətlərinə görə 2000-ci ildə Azərbaycan 
Respublikasının ali mükafatlarından olan 
“Şöhrət”, 2010-cu ildə “Şərəf” və 2020-ci 
ildə 1-ci dərəcəli “Əmək” ordenləri ilə təltif 
edilmişdir. 

Görkəmli xanəndə, mahir peda-
qoq, səmimi və təvazökar insan Canəli 
Əkbərovun xatirəsi sənətsevərlərin qəlbində 
həmişə yaşayacaqdır. 

Allah rəhmət eləsin!

İlham Əliyev, Mehriban Əliyeva, 
Əli Əsədov, Sahibə Qafarova, 
Samir Nuriyev, Eldar Əzizov, 
Fərəh Əliyeva, Anar Kərimov, 
Emin Əmrullayev, Zeynəb Xanlarova, 
Əlibaba Məmmədov, Arif Babayev,
Səkinə İsmayılova 

Zəngilan Qafqazın logistika 
mərkəzinə çevriləcək

Prezident İlham Əliyev rayon 
ictimaiyyətinin nümayəndələri ilə görüşündə 
dedi: “Zəngilan Beynəlxalq Hava Limanına 
baş çəkdim, artıq zolağın torpaq işləri hazır-
lanır. Bilirsiniz ki, sovet vaxtında Zəngilanda 
hava limanı yox idi. Amma indi nəinki hava 
limanı, beynəlxalq hava limanı olacaq 
və Zəngilan ölkəmizin nəqliyyat-logistika 
mərkəzinə çevriləcək. Çünki Zəngəzur dəhlizi 
buradan keçir, dəmir yolu, Horadiz-Ağbənd 
avtomobil yolu tikilir. Zəngəzur dəhlizinin 
açılması ilə bağlı son hadisələr onu göstərir 
ki, istədiyimizə nail oluruq. Birinci mərhələdə 
Ermənistan tərəfi müqavimət göstərsə də, indi 
özləri artıq buna razılaşıblar. Burada, əlbəttə 
ki, yumşaq desək, bizim rolumuz az deyil. Ona 
görə artıq avtomobil yolunun açılışı məsələsi 
həll olunur, dəmir yolu məsələsi həll olunur…”.

Zəngilanın yaxın gələcəkdə ölkəmizin 
nəqliyyat-logistika mərkəzinə çevriləcəyini bu 
gün təsəvvürümüzdə canlandıranda, Qa-
rabğın, eləcə də Şərqi Zəngəzurun hansı bir 
sürətlə inkişaf edəcəyini, bu ərazilərin gülüsta-
na çevriləcəyini aydın görə bilərik. 

Burada bir məsələni də xatırlatmaq 
istərdim. Bu gün Azərbaycanın tərəqqisində, 
dünya dövlətləri arasında böyük nüfuz qazan-
masında respublikamızın bölgədə nəqliyyat-
logistika mərkəzi kimi fəaliyyət göstərməsinin 
önəmli təsiri var. Xatırladım ki, Şimal-
Cənub və Şərq-Qərb nəqliyyat dəhlizlərinin 
kəsişməsində yerləşən Azərbaycan hazır-
da regionun mühüm nəqliyyat və logistika 
mərkəzi kimi tanınır. Avropa İttifaqı ölkələri ilə 
bu sahədə uğurlu əməkdaşlıq həyata  keçirilir. 

Ölkəmizin ərazisindən keçən Şərq-Qərb, 
Şimal-Cənub və Cənub-Qərb beynəlxalq 
nəqliyyat dəhlizləri yükdaşımalar üçün məsafə 
və müddət baxımından olduqca əlverişlidir. 
Bakı-Tbilisi-Qars dəmir yolu, Bakı Beynəlxalq 
Dəniz Ticarət Limanı, Azərbaycanın Xəzər 
dənizində ən böyük ticarət donanması, müasir 
gəmiqayırma zavodu, müasir standartlara 
cavab verən avtomobil yolları həmin nəqliyyat 
dəhlizlərinin imkanlarını daha da genişləndirir. 
Bu imkanlar fonunda tranzit yüklərin həcmi də 
getdikcə əhəmiyyətli dərəcədə artır.

Zəngilan rayonun gələcəkdə nəqliyyat-
logistika mərkəzinə çevriləcəyi isə göstərir ki, 
Azərbaycanda tranzit yolların genişlənməsi 
davam edir. Bu isə son nəticədə respublika-
mızın ticarət dövriyyəsinin daha da artmasına, 
bütövlükdə Azərbaycanın, o cümlədən regio-
nun firavanlaşmasına önəmli təsir göstərəcək. 

Vəkil HÜSEYNOV,  
Azərbaycan Dövlət İqtisad 

Universitetinin (UNEC) professoru

“1993-cü il oktyabrın 30-da Zəngilan erməni silahlı qüvvələrinin işğalına məruz 
qalandan sonra rayonun 45 minlik əhalisi məcburi olaraq ölkənin 43 rayonunda 
müvəqqəti məskunlaşıb. Düşmən zəngin təbii sərvətləri, tarixi və dini memarlıq 
abidələri olan bu gözəl diyarı başdan-başa tarmar edib. 2020-ci il sentyabrın 
27-də Azərbaycan Prezidenti, müzəffər Ali Baş Komandanımız cənab İlham 
Əliyevin rəhbərliyi ilə rəşadətli Silahlı Qüvvələrimizin başladığı güclü əks-
hücum əməliyyatları nəticəsində, 44 günlük zəfər yürüşü ilə ulu torpaqlarımız, 
o cümlədən Zəngilan düşmən tapdağından azad olunub. Bu gün orada 
genişmiqyaslı bərpa-quruculuq işlərinin aparıldığını görmək son dərəcə xoşdur”. 

P rezident İlham Əliyev oktyabrın 20-də Zəngilan ictimaiyyətinin 
nümayəndələri ilə görüşündə bu rayona dördüncü dəfədir ki, gəldiyini 
bildirdi. Ölkə rəhbəri ötən il dekabr ayında burada mövcud vəziyyətlə 

tanış olduğunu, cari ilin fevralında səfəri zamanı ermənilər tərəfindən bir 
çox hissəsi dağıdılan Bəsitçay qoruğunda çinar ağacları əkdiyini, apreldə 
isə hava limanının təməlini qoyduğunu vurğuladı. İndiki-dördüncü səfərində 
isə dövlətimizin başçısı və birinci xanım Mehriban Əliyeva Zəngilanda 
rayonun Ağalı kəndində həyata keçirilən “Ağıllı kənd” layihəsi çərçivəsində 
görülən işlərlə, Zəngilan Beynəlxalq Hava Limanının tikintisi ilə, Dövlət 
Sərhəd Xidmətinin Zəngilan rayonunda yerləşən hərbi hissə kompleksində 
yaradılan şəraitlə tanış oldular, “Azərişıq” ASC-nin Zəngilan Rəqəmsal 
Yarımstansiyasının təməlqoyma mərasimində və “Azərenerji” ASC-nin 
110/35/10 kV-luq “Zəngilan” yarımstansiyasının açılışında iştirak etdilər. 

